
                                         ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
       Հիմք ընդունելով Հայաստանի Հանրապետության քաղաքացիական օրենսգրքի 
605-րդ, <<Պետական կառավարչական հիմնարկների մասին>> Հայաստանի Հանրապետության  օրենքի 4-րդ հոդվածները և <<Հիմնադրամների մասին>> ՀՀ օրենքի   8-րդ  հոդվածի 4-րդ մասը՝ Հայաստանի  Հանրապետության  կառավարությունը որոշում է.

1. <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված Հայաստանի Հանրապետության Շիրակի մարզի պատ​​​մության և մշակույթի անշարժ հուշարձանների պետական ցուցակում ընդգրկված Գյումրի քաղաքի Շչորսի փողոց թիվ 1 հասցեում գտնվող,  1679.918 հազ. դրամ սկզբնական արժեքով 2446.26  քառ. մետր մակերեսով հուշարձան շենքը և դրա զբաղեցրած, օգտագործման ու սպասարկման համար անհրաժեշտ 0.184726 հա հողամասը այսու​հետ` գույք նվիրաբերել  Սիմոնյան կրթական հիմնադրամին՝ (այսուհետ՝ հիմնադրամ) Գյումրի քաղաքում կրթական և մշակութային կենտրոն ստեղծելու  պայմանով:

      2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում ապահովել հիմնադրամի  հետ սույն  որոշման  1-ին կետում նշված գույքի հանձնման-ընդունման աշխատանքների կատարումը և նվիրաբերության պայմանագրի կնքումը՝ դրանում սահմանելով, որ` 

1) հիմնադրամը պարտավորվում է 5 տարվա ընթացքում հուշարձան շենքի ամրացման և վերանորոգման նպատակով իրականացնել առնվազն 960.0 մլն. դրամի ներդրում հետևյալ  համամասնությամբ՝
ա. 1-ին և 2-րդ տարիների ընթացքում գումարի 10 տոկոսի չափով,
բ.  3-րդ և 4-րդ տարիների ընթացքում գումարի 80 տոկոսի չափով,

գ.  5-րդ տարում գումարի 10 տոկոսի չափով:
 2)  պայմանագրի նոտարական վավերացման և գույքային իրավունքների պետական գրանցման հետ կապված ծախսերը ենթակա են իրականացման  հիմնադրամի միջոցների հաշվին: 

3. Սահմանել, որ հիմնադրամը պարտավոր է Հայաստանի Հանրապետության օրենսդրությամբ սահմանված կարգով Հայաստանի Հանրապետության Շիրակի մարզի Գյումրի քաղաքի Շչորսի փողոց թիվ 1 հասցեում գտնվող անշարժ գույքի նկատմամբ սեփականության իրավունքը գրանցելուց հետո Հայաստանի Հանրապետության մշակույթի նախարարության հետ կնքել համապատասխան պահպանական պարտավորագիր, ինչպես նաև նախքան հուշարձան-շենքի ամրացման և վերանորոգման աշխատանքները սկսելը ամրացման  աշխատանքների նախագիծը համաձայնեցնել Հայաստանի Հանրապետության մշակույթի նախարարության հետ:

ՏԵՂԵԿԱՆՔ
                                             ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ

     ՀՀ կառավարությանն առընթեր պետական գույքի կառավարման վարչություն է դիմել  Սիմոնյան կրթական հիմնադրամի գլխավոր տնօրենը՝ տեղեկացնելով, որ հիմնադրամը ցանկանում է Գյումրի քաղաքում ստեղծել կրթական և  մշակութային կենտրոն և կատարված ուսումնասիրությունների արդյունքում ընտրվել է Գյումրի քաղաքի Շչորսի 1 հասցեում գտնվող՝ նախկին ժողովրդական  տան  մոտ 2500 քառ. մետր մակերեսով շենքը և դրա սպասարկման և օգտագործման համար հատկացված հողամասը:

     Գրությամբ միաժամանակ տեղեկացվել է, որ շենքը գտնվում է ոչ բարվոք վիճակում, ունի ամրացման և վերանորոգման կարիք, 5 տարվա ընթացքում պատրաստ է ապահովել 960 մլն. ՀՀ դրամ գումարի ներդրումներ հետևյալ  համամասնությամբ՝ 1-ին և 2-րդ տարվա ընթացքում գումարի 10 տոկոսի, 3-րդ և 4-րդ տարիների ընթացքում գումարի 80 տոկոսի և 5-րդ տարում գումարի 10 տոկոսի չափով:

     ՀՀ կառավարության 2004 թվականի սեպտեմբերի 9-ի N1270-Ն որոշման համաձայն Գյումրի քաղաքի Շչորսի փողոցի N1 հասցեում գտնվող անշարժ գույքը ընդգրկված է ՀՀ Շիրակի մարզի պատմության և մշակույթի անշարժ հուշարձանների պետական ցուցակում և  ՀՀ կառավարության 2002 թվականի ապրիլի 20-ի N438 որոշման համաձայն օտարվելու դեպքում Հայաստանի Հանրապետության օրենսդրությամբ սահմանված կարգով սեփականության իրավունքը նոր սեփականատիրոջն անցնելուց հետո պետական լիազոր մարմնի հետ պետք է կնքվի համապատասխան պարտավորագիր, ինչպես նաև շենքի ամրացման աշխատանքների նախագիծը պետք է համաձայնեցվի ՀՀ  մշակույթի նախարարության հետ:

    Ներկայացված նախագծով առաջարկվում Հայաստանի Հանրապետության Շիրակի մարզի Գյումրի քաղաքի Շչորսի փողոց թիվ 1 հասցեում գտնվող  2446.26  քառ. մետր մակերեսով շենքը (անշարժ գույքի նկատմամբ իրավունքների պետական գրանցման վկայական՝ 06032014-08-0014) և դրա զբաղեցրած, օգտագործման ու սպասարկման համար անհրաժեշտ 0.184726 հա հողամասը նվիրաբերել  Սիմոնյան կրթական հիմնադրամին՝ Գյումրի քաղաքում կրթական և մշակութային կենտրոն ստեղծելու  պայմանով:

ՏԵՂԵԿԱՆՔ
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

<<Գույք նվիրաբերելու մասին>> Հայաստանի Հանրապետության կառավարության որոշման նախագծի ընդունման արդյունքում անհրաժեշտություն կառաջանա համապատասխան փոփոխություններ կատարել Հայաստանի Հանրապետության կառավարության 2010 թվականի մայիսի 20-ի N694-Ա որոշման մեջ:

                                                  ՏԵՂԵԿԱՆՔ
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
<<Գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

         <<Իրավական ակտերի մասին>> ՀՀ օրենքը,

       ՀՀ քաղաքացիական օրենսգիրքը,

     <<Պետական կառավարչական հիմնարկների մասին>> ՀՀ օրենքը,
        <<Հիմնադրամների մասին>> ՀՀ օրենքը  
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացու-թյուն
	Կատարված փոփոխոություն ները

	1
	2
	3
	4

	ՀՀ ֆինանսների նախարարություն
10.08.2015թ.
N 01.1/83-5/21268-15
	ՀՀ կառավարության 20.05.2010թ. N 694-Ա որոշման (այսուհետ՝ Որոշում) 7-րդ կետով  ՀՀ Շիրակի մարզի Գյումրի քաղաքի Շչորսի փողոց թիվ 1 հասցեում գտնվող 2446.26 քառ. մետր ընդանուր մակերեսով շենքը և այդ շենքով զբաղեցված ու դրա սպասարկման և օգտագործման համար անհրաժեշտ 1847.3 քառ. մետր մակերեսով հողամասը (այսուհետ՝ Գույք) բացառապես մշակութային գործունեության կազմակերպման պայմանով նվիրաբերվել է Գյումրու քաղաքային համայնքին, մինչդեռ Նախագծի 1-ին կետում նշվում է, որ այդ Գույքը ամրացված է «ՀՀ կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին և Նախագծի 1-ին կետով առաջարկվում է այն նվիրաբերել Սիմոնյան կրթական հիմնադրամին՝ Գյումրի քաղաքում կրթական և մշակութային կենտրոն ստեղծելու պայմանով:

Միաժամանակ Որոշման 8-րդ կետի 2-րդ ենթակետով նախատեսվել է Գյումրու քաղաքային համայնքի հետ կնքել նվիրաբերելու պայմանագիր, համաձայն որի Գյումրու քաղաքապետարանը պարտավորվում է նվիրաբերված տարածքում 2011-2015 թվականներին իրականացնել վերականգնման և վերանորոգման աշխատանքներ ՀՀ քաղաքաշինության նախարարության կողմից հաստատված նախագծանախահաշվային փաստաթղթերին համապատասխան:

Ընդ որում Որոշման 8-րդ կետի 3-րդ ենթակետով սահմանվել է նաև, որ պայմանագրով ստանձնած պարտավորությունների չկատարման դեպքում Գույքի նկատմամբ սեփականության իրավունքը սահմանված կարգով անցնում է ՀՀ կառավարությանը, մինչդեռ Նախագծին կից ներկայացված հիմնավորումից պարզ չէ, թե նշված Գույքի վերաբերյալ Որոշմամբ սահմանված ժամկետում նվիրաբերության պայմանագիր կնքվել է, թե ոչ, ինչի հետևանքով հնարավոր չէ անդրադառնալ Նախագծի  ընդունման հիմնավորվածությանը:
	Քննարկվել է
	Գույքի վերաբերյալ Որոշմամբ սահմանված նվիրաբերության պայմանագիր չի կնքվել և ՀՀ կառավարության քննարկման է ներկայացվել  ՀՀ կառավարության 20.05.2010թ. N 694-Ա որոշման մեջ համապատասխան փոփոխություններ կատարելու մասին ՀՀ կառավարության որոշման նախագիծ

	ՀՀ մշակույթի նախարարություն
05.08.2015թ.

N 01/7.1/4075-15
	1. Նախագծի 1-ին կետում «մարզի» բառից հետո լրացնել պատ​​​մության և մշակույթի անշարժ հուշարձանների պետական ցուցակում ընդգրկված բառերը:

2. Նախագծի 1-ին կետի և 2-րդ կետի 1-ին ենթակետի «շենքը» բառից առաջ լրացնել «հուշարձան-» բառը:

3. Առաջարկում ենք նախագծի 3-րդ կետը խմբագրել, մասնավորապես` հիշյալ կետում օգտագործվում է լիազոր մարմին և Հայաստանի Հանրապետության մշակույթի նախարարության բառերը, հաշվի առնելով, որ այդ լիազորությունները իրականացնում է նույն մարմինը, ապա անհրաժեշտ է օգտագործել մեկ տերմին: Միաժամանակ, նույն կետի «պարտավորագիր» բառից առաջ լրացնել «պահ​պա​նական» բառը, «պարտավորագիր» բառից հետո «նախքան հուշարձան-շենքի ամրացման և վերանորոգման աշխատանքները սկսելը» բառերը և «շենքի» բառից առաջ լրացնել «հուշարձան-» բառը:

	Ընդունվել է
	Որոշման նախագծում կատարվել է համապատասխան փոփոխություններ

	ՀՀ կառավարությանն առընթեր անշարժ գույքի կադաստրի պետական կոմիտե                 03.08.2015թ.

ՄՍ/5126-15
	Առաջարկություններ և դիտողություններ չունի

	Շիրակի մարզպետարան

06.08.2015թ.
N02.2/3996-15
	Առաջարկություններ և դիտողություններ չունի

	ՀՀ արդարադատության նախարարություն
11.08.2015

02/14/9758-15թ.


	Համապատասխանում է ՀՀ օրենսդրությանը: Միաժամանակ հայտնում ենք, որ նախագիծն անհրաժեշտ է համաձայնեցնել ՀՀ ֆինանսների և ՀՀ մշակույթի նախարարությունների հետ:
	Նախագիծը համաձայնեցվել է  ՀՀ ֆինանսների և ՀՀ մշակույթի նախարարությունների հետ:


